


ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022Թ-Ի ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
ՀՀ կառավարության որոշման նախագծի ընդունումը պայմանավորված է Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) կողմից «Հանրակրթության պետական նոր չափորոշչի» ներդրմամբ  պայմանավորված 2-րդ, 5-րդ, 7-րդ և 10-րդ դասարանների հանրակրթական առարկաների նոր դասագրքերի ստեղծման նպատակով  հայտարարված դրամաշնորհային մրցույթի արդյունքում հաղթող ճանաչված կազմակերպություններին և փորձաքննություն անցած դասագրքերի հեղինակների հոնորարները տրամադրելու անհրաժեշտությամբ: 

2. Կարգավորման նպատակը և բնույթը
Հայտնում եմ, որ 2023 թվականի պետական բյուջեով «1146. Հանրակրթության ծրագիր» ծրագրի «11016. Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառման շրջանակում նախարարության կողմից նախատեսվել էր ձեռք բերել տարրական դասարանների (1-4-րդ դասարաններ) դասագրքերը, որոնք սովորողներին տրվում են անվճար: Սակայն 2023 թվականի պետական բյուջեով «Հանրակրթության պետական նոր չափորոշչի» ներդրմամբ  պայմանավորված 5-րդ, 7-րդ և 10-րդ դասարանների հանրակրթական առարկաների նոր դասագրքերի ստեղծման նպատակով  նախարարության կողմից հայտարարված դրամաշնորհային մրցույթի համար բյուջետային հատկացումներ նախատեսված չեն եղել, քանի որ 5-12-րդ դասարանների դասագրքերի հրատարակումը, տպագրությունն ու բաշխումը մշտապես իրականացվել է ԴՏՀՏՇՀ-ի կողմից: Քննարկումների ընթացքում պարզ է դարձել, որ ԴՏՀՏՇՀ-ի ֆինանսական միջոցները թույլ չեն տալիս իրականացնել դասագրքերի ստեղծման դրամաշնորհային մրցույթներ:
Այդ իսկ պատճառով համաձայն «Կրթության մասին» ՀՀ օրենքի 6-րդ հոդվածի 4-րդ մասի, Հայաստանի Հանրապետության պետական բյուջեի «1146. Հանրակրթության ծրագիր» ծրագրի «11016. Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառման շրջանակում նախարարությունը 2-րդ, 5-րդ, 7-րդ և 10-րդ դասարանների հանրակրթական առարկաների թվով 65 անուն նոր դասագրքերի ստեղծման նպատակով  հայտարարել և իրականացրել է դրամաշնորհային մրցույթ: Դրամաշնորհային մրցույթի մասնակիցների կողմից 2023 թվականի հունիսի 1-ին՝ հայտերի բացման օրը ներկայացվել է թվով 49 անուն դասագիրք: Մասնակիցների հետ քննարկվել են նախահաշվային արժեքներն ու գնային առաջարկները: Քննարկման արդյունքում  բարձր գնառաջարկի պատճառով 2 անուն դասագիրք /«Ֆրանսերեն 7» և «Ֆրանսերեն 5»/ չեն ներկայացվել փորձաքննության: 47 անուն դասագրքի փորձաքննության նպատակով ձևավորվել է 76 փորձագիտական խումբ, յուրաքնչյուր խմբում ընդգրկվել է 8 փորձագետ: Լրացուցիչ փորձաքննության են ներկայացվել «Էդիթ Պրինտ» ՍՊԸ-ի կողմից ստեղծված 5-րդ դասարանի «Իմ հայրենիքը» և 7-րդ դասարանի «Հայոց պատմություն» առարկաների դասագրքերը, որոնք գիտականորեն չեն համապատասխանել սահմանված պահանջներին: Հետևաբար, «Էդիթ Պրինտ» ՍՊԸ-ին չի տրամադրվելու դրամաշնորհային մրցույթի հայտահրավերով սահմանված դասագրքի ստեղծման նախահաշվային արժեքը /6300000 ՀՀ դրամ/: Դասագրքերի փորձաքննության ամփոփման արդյունքում ձեռքբերված գրքերն են. 2-րդ դասարանի՝ 13 դասագիրք, 5-րդ դասարանի՝ 13  դասագիրք, 7-րդ դասարանի՝ 20 դասագիրք, 10-րդ դասարանի՝ 12 դասագիրք և դասագիրք ստեղծողների հետ կնքվել պայմանագրեր: 
 Հիմք ընդունելով ՀՀ կրթության, գիտության, մշակույթի և սպորտի նախարարի 2022 թվականի  հունիսի 9-ի  «Հանրակրթական  առարկաների  դասագրքերի  և  ուսումնաօժանդակ գրականության ստեղծման, հրատարակման և հանրակրթության պետական չափորոշչին դրանց համապատասխանության գնահատման առարկայական հանձնաժողովների ձևավորման կարգը սահմանելու մասին» N 20-Ն հրամանով  հաստատված  կարգի պահանջները, հաշվարկների արդյունքում անհրաժեշտ է ևս 278,505,6.0 հազար դրամ լրացուցիչ ֆինանսավորում՝ ներառյալ հեղինակներին տրվող հոնորարները: Կից ներկայացվում է հաշվարկը և նախահաշիվը:
3. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
4. Իրավական ակտի կիրարկման դեպքում ակնկալվող արդյունքը
ՀՀ կրթության, գիտության, մշակույթի և սպորտի նախարարի 2022 թվականի  հունիսի 9-ի  «Հանրակրթական  առարկաների  դասագրքերի  և  ուսումնաօժանդակ գրականության ստեղծման, հրատարակման և հանրակրթության պետական չափորոշչին դրանց համապատասխանության գնահատման առարկայական հանձնաժողովների ձևավորման կարգը սահմանելու մասին» N 20-Ն հրամանով  հաստատված  կարգի պահանջների ապահովում:
5. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Նախագծի ընդունման պարագայում պետական բյուջեում նախատեսվում է կատարել վերաբաշխում Հայաստանի Հանրապետության կրթության, գիտության, մշակույթի և սպորտի նախարարության 2023 թվականի պետական բյուջեի ընդհանուր հատկացումների հաշվին՝ 278,505,6.0 հազար դրամի չափով: Մասնավորապես նախատեսվում է նվազեցնել 1045 ծրագրի «12004 Միջին մասնագիտական կրթության գծով ուսանողական նպաստների տրամադրում» միջոցառումից 178.505,6 հազար դրամ, իսկ 1111 ծրագրի «12004 Բարձրագույն մասնագիտական կրթության գծով ուսանողական նպաստների տրամադրում» միջոցառումից՝ 100.000 հազար դրամ:  Միաժամանակ նվազեցվող միջոցառումների մասով լրացուցիչ գումարների անհրաժեշտություն չի առաջանա:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագիծը բխում է
·  «2050 հայաստանի վերափոխման ռազմավարություն» ծրագրի «մինչև 2030 թվականի մեգանպատակների»   գործողությունների «1․ կիրթ և կարողունակ քաղաքացի, ժողովուրդ» համար 1 մեգանպատակի թիրախային արդյունքի ցուցանիշի ապահովման պահանջից, այն է՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն»:
· «Հայաստանի Հանրապետության կրթության մինչև 2030 թվականը զարգացման պետական ծրագրի» Հավելված 1-ի «Հանրակրթություն» բաժնի Նպատակ 1-ից՝ «Հանրակրթության ոլորտում բովանդակության, մասնագիտական կարողությունների և որակի շարունակական զարգացում և հզորացում, ուսուցչի մասնագիտության գրավչության բարձրացում: Վերջնական թիրախ (2030 թ.) – Հանրակրթության պետական չափորոշչին համապատասխան վերանայված բովանդակություն և վերահրատարակված դասագրքեր», նպատակ 1.1.1-ից 1.1.4, այն է՝ «1.1.1. Հանրակրթական հիմնական ծրագրերի բովանդակության և կառուցվածքի շարունակաբար վերանայում՝ ուղղորդելով դեպի ուսումնառության վերջնարդյունքները, ուսուցչի և դպրոցի ինքնավարության և մասնակցայնության մեծացումը և ստեղծարարության խթանումը», «1.1.2. Ուսումնական նյութերի, այդ թվում՝ դասագրքերի, մշակման գործընթացի վերաբերյալ օրենսդրական հիմքերի սահմանում՝ ապահովելով ճկունություն և մրցակցություն, բարելավելով հեղինակային իրավունքի դաշտը», «1.1.3. Ուսումնական նյութերին, այդ թվում՝ դասագրքերին, ներկայացվող մանկավարժահոգեբանական և սանիտարահիգիենիկ ստանդարտների համապատասխանության նպատակով փորձաքննության իրականացում՝ ներառական կրթություն ու լավագույն կրթական վերջնարդյունք ապահովելու համար», «1.1.4. Հանրակրթական դասագրքերի վերահրատարակում՝ վերանայված առարկայական չափորոշիչներին, ծրագրերին և սահմանված ստանդարտներին համապատասխան», Հավելված 2-ի «Կրթության առկա վիճակը և հիմնախնդիրները» գլխի 22-րդ կետով սահմանված դրույթից «2019-2020 թվականներին կատարվել են հանրակրթության բովանդակության վերանայման ու սովորողներին ներկայացվող նոր պահանջների սահմանման աշխատանքներ՝ հանրակրթության նոր պետական չափորոշչի, առարկայական նոր ծրագրերի և չափորոշիչների հաստատում, փորձարկում և փուլային ներդրում»,  81-րդ կետի «ժե» պարբերության 5-րդ ենթակետով սահմանված՝ «կրթական չափորոշիչների և ծրագրերի բարելավում», 7-ա պարբերության՝ «ա. դասագրքերի որակի բարելավում, համապատասխանեցում առարկայական ծրագրերին և չափորոշիչներին, դրանց բովանդակային համապատասխանեցում սովորողների տարիքային, ճանաչողական և հոգեկան զարգացման առանձնահատկություններին,  թիրախային արդյունքների ցուցանիշի ապահովման պահանջից:  
· ՀՀ կառավարության 2021 թվականի նոյեմբերի 18-ի 1902-Լ որոշմամբ հաստատված՝ ՀՀ կատավարության 2021-2026 թվականների  Կրթության, գիտության, մշակույթի և սպորտի նախարարության բաժնի 6.4 կետով սահմանված՝ «6.4 ՀՀ բոլոր դպրոցներում հանրակրթության պետական չափորոշիչների ներդրում» միջոցառման իրականացման անհրաժեշտությունից:
· ՀՀ կառավարության 2021 օգոստոսի 18-ի թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  3-րդ պարբերությունից՝  «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդնումն է հանրապետության բոլոր դպրոցների բոլոր դասարաններում, նոր չափորոշիչների համաձայն՝ ամբողջությամբ  նոր դասագրքերի և ուսումնական նյութերի ներդնում»:
·  «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին Հայաստանի Հանրապետության կառավարության 2023 թ. մարտի 16-ի N 351-Լ որոշում. «Վերջնական թիրախ (2030 թ.) Հանրակրթության պետական չափորոշչին համապատասխան վերանայված բովանդակություն և վերահրատարակված դասագրքեր» թիրախի՝ «1.1.1՝ «Հանրակրթական հիմնական ծրագրերի բովանդակության և կառուցվածքի շարունակաբար վերանայում՝ ուղղորդելով դեպի ուսումնառության վերջնարդյունքները, ուսուցչի և դպրոցի ինքնավարության և մասնակցայնության մեծացումը և ստեղծարարության խթանումը»  1.1.4՝ «Հանրակրթական դասագրքերի վերահրատարակում՝ վերանայված առարկայական չափորոշիչներին, ծրագրերին և սահմանված ստանդարտներին համապատասխան» միջոցառումների կատարման պահանջից:
7. Այլ տեղեկություններ.
Չկան:



